
autres, qui auons toufiours efté fains 2 Port Royal;
la’difette, en]laquelle’auons’efté, nous a affranchilde
deux grands_maux; fcauoir d’excés au boire, & au
manger ; & de faineantife. Car toufiours nous
auions quelque bd exercice: noftre eftomach d’autre
part n’eftoit point furchargé. Certes ie croy que
cefte oppiate nous 2 beaucoup ferui.

Reprenons mnoftre tafche des temps, & {aifons.
I'ay remarqué vne fois les deux iours de Feurier 26.
& 27. eftre aufli beaux, doux, & printaniers qu’on
en voye point en France enuiron ce temps-1a; neant-
moins le troifiefme iour [18] fuiuant il negea quelque
peu, & le froid reuint. En efté quelque fois le
chaud y eft autant, ou plus intolerable qu’en France:
mais il ne dure pas. Bien toft le temps fe broiiille.
Les arbres y fueillét plus tard qu’en France pour 1'or-
dinaire, & qu’ils n'ont fait cefte prefente année 1614.
Car arriuant en Picardie fur la fin d’Auril, ie n'y ay
pas trouué la faifon plus auancée. Encores me fem-
bloit-il qu’en Canada tout pouffoit d’anantage. Lt
parlant vniuerfellement, le temps, & faifon de ce
pays-1a, eft du tout refflemblant a celuy que nous
auons experimenté cefte dicte année icy, a Paris, &
en Picardie, horfmis quant aux brumes & broiiillars,
aufquels ledit pays eft plus fubjec¢t. A Port Royal
nous n’en auions gueres I’Efté, finon prés la cofte
de mer; mais aux Etechemins & 2 Pentegoet ces [19]
broiiées tiennent fouuent en Efté les trois & quatre
iours, c'eft chofe fort melancholique, & nous a donné
apprehenfion qu’elle ne permettroit point que nos
moiffons peuffent meurir; neantmoins nous auons
trop d’arguments au contraire. Car a Port Royal,
qui eft plus froid, & inegal, elles meuriffent, & en ay



